
Jiri yo ak Pwosè yo
LEKTI #1
Non: ________________________

Dat: _________________________


SS.7.CG.2.5 Eksplikasyon pou Kritè Referans 1: Elèv yo pral egzamine enpòtans jiri yo nan sistèm jidisyè Ameriken an







Fonskyon jiri se youn nan devwa sivik ki pi enpòtan yon moun ka akonpli. Fonksyon jiri pèmèt sitwayen Ameriken yo patisipe nan pwosesis jidisyè a. Sitwayen yo sèvi nan yon jiri pou asire konsitwayen yo gen dwa a yon pwosè ekitab devan yon jiri san patipri. 

Yo atann jirè yo pral koute reyalite yo nan pwosè a epi egzamine prèv ki prezante devan
tribinal la. Apresa yo delibere (diskite) pou yo rann yon jijman sou pwosè a. Konstitisyon Etazini
an pwoteje dwa chak sitwayen pou yo gen yon pwosè devan jiri nan yon pwosè kriminèl. Yon jiri se yon gwoup sitwayen kalifye yo chwazi pou deside reyalite yo ak rann yon vèdik nan yon pwosè. Yo bezwen jiri yo pou pwosè yo dewoule onivo eta ak federal. Gen de kalite jiri nan Etazini: gran jiri yo ak ti jiri oswa jiri pwosè yo. 

Jirè yo jwe yon wòl enpòtan nan sistèm jidisyè nou an. Yo si tèlman enpòtan, yo menm konsidere yo se ofisye lajistis! Pwoteje dwa ak libète nou yo, ak garanti yo respekte prensip primote lalwa, mande pou gen toude, yon jij ak yon jiri. Lè yo fè toude travay ansanm, sa sèvi kòm yon pwoteksyon kont tirani. Jij la responsab pou jere nenpòt kesyon ki konsène aplikasyon oswa entèpretasyon yon lwa, alòske jiri a se "dekouvrè reyalite yo". Koute reyalite yo ki nan yon pwosè pou ka deside koupablite oswa inosans se obligasyon iltim sitwayènte.

Jirè yo dwe montre entegrite, yo dwe koute tout prèv ki prezante yo nan fason ekitab, epi rann jijman ki baze antyèman sou lalwa. Jirè yo prete sèman pou yo onèt ak pran devwa yo oserye. Pwosè devan jiri yo se yon eleman enpòtan pou fè respekte lalwa ak mentni lòd nan repiblik konstitisyonèl nou an.

Yo bezwen jirè yo pou tranche divès kalite pwosè. Jirè yo ka ede deside si gen ase prèv nan yon pwosè pou akize yon moun pou yon krim, deside koupablite oswa inonsans pou yon krim, oswa ede jwenn yon solisyon pou yon kesyon prive, oswa sivil. Se yon gran rekonpans pou sitwayen yo lè yo kapab patisipe nan administrasyon lajistis dirèkteman.

Jiri yo jwe yon wòl enpòtan nan pwoteje lavi, libète, byen, ak bonè tout sitwayen yo.



pwosè - yon kesyon yo souvle devan yon jij oswa yon tribinal lajistis
jiri san patipri - yon gwoup sitwayen ki jire pou yo bay yon jijman ekitab selon prèv ki prezante devan yon tribinal
jij - yon otorite piblik ki deside sou kesyon yo soulve devan yon tribinal
jirè - yon manm jiri
jiri - se yon gwoup sitwayen kalifye yo chwazi pou deside reyalite yo ak rann yon vèdik nan yon pwosè.
vèdik - jijman nan yon dosye/pwosè sivil oswa kriminèl


Sous yo: 
Aprann konnen fonksyon jiri. Tribinal Etazini yo. (2012). Rekipere nan dat 16 novanm 2022, nan https://www.uscourts.gov/services-forms/jury-service/learn-about-jury-service 
Gouvènman Etazini. (2012). Manyèl pou fonksyon jirè pwosè nan Etazini. Tribinal Etazini yo. Tribinal Etazini yo. Rekipere nan dat 16 novanm 2022, nan https://www.uscourts.gov/sites/default/files/trial-handbook.pdf 

